
KONKURRANSEUTSETTING AV REVISJONSTENESTER FOR VAKSDAL KOMMUNE – VAL AV 
REVISOR  
      
 
Framlegg til vedtak: 
 
Kommunestyret i Vaksdal kommune vel ……….. som revisor frå 01.07.2017 til 30.06.2021. 
 
 

Kontrollutvalet - Sak 12/2017 
 

KONT - Behandling: 
Møtet blei lukka jf. kml. §31.3 
 
I møtet 15.03.17 hadde sekretariatet førebudd sak til kontrollutvalet der utvalet skulle innstilla 
overfor kommunestyret på val av revisor for Vaksdal kommune frå 01.07.2017. Det er 
kommunestyret som skal gjera det endelege vedtaket. Sekretariatet presenterte i møtet 15.03.17 eit 
munnleg forslag til kven kommunen bør velja som revisor. Det blei også presentert ei grunngjeving i 
høve dei 3 tildelingskriteria som ligg til grunn i konkurranse-grunnlaget.  
 
Leiar for kontrollutvalet var nøgd med presentasjonen. 
 
På bakgrunn av det som kom fram i saksframlegget, og ut frå det som blei presentert i møtet, vart 
kontrollutvalet tilrådd å kome med innstilling til val av revisor for Vaksdal kommune frå 01.07.2017 til 
30.06.2021. 
 
Medlemene i kontrollutvalet var etter presentasjonen samrøystes samd om å innstille på Deloitte AS 
som revisor for Vaksdal kommune frå 01.07.2017 til 30.06.2021. 
 

KONT - Tilråding: 
 
Kommunestyret i Vaksdal kommune vel Deloitte AS som revisor frå 01.07.2017 til 30.06.2021. 
 
 
 
 
 



Saksopplysningar:  
 
Bakgrunn 
 
Noverande avtaleperiode for revisjonstenester for Vaksdal kommune er vedteke å gjelda til og med 
rekneskapsåret 2016, det vil seie til og med 30.06.17.  Frå 01.07.2017 skal revisor i ny avtaleperiode 
vere på plass. 
 
Heimel for kven som kan vedta val av revisor går fram av kommunelova § 78.4 som lyd slik: 
 

«Kommunestyret eller fylkestinget velger selv revisor. Vedtaket treffes på grunnlag av innstilling 
fra kontrollutvalget.» 

 
Når det i kommunelova er nytta omgrepet «kommunestyret selv» betyr det at det ikkje er høve til å 
delegere myndet til andre, men at det kommunestyret sjølv som må gjera vedtaket. 
 
Kontrollutvalet i Vaksdal kommune handsama i møte 13.10.2016 sak 25/16 og gjorde då slikt 
vedtak: 
 

1. Med atterhald om at kommunestyret vedtek innstilling frå kontrollutvalet i sak «Ekstern 
revisor ny konkurranse – Fullmakt til kontrollutvalet» i møte 14.11.16, vert framlagt 
konkurransegrunnlag vedteke.  

2. Sekretariatet som bistår med konkurransen, får fullmakt til å gjera naudsynte redaksjonelle 
og strukturelle endringar i konkurransegrunnlaget før det vert sendt ut. 

 
Kommunestyret i Vaksdal kommune handsama i møte 14.11.16 sak 80/16 der det etter innstilling 
frå kontrollutvalet vart gjort slikt vedtak: 
 

«Kommunestyret gjev kontrollutvalet fullmakt til å gjennomføra ny konkurranse i høve 
revisjonstenester for Vaksdal kommune. Tidsramma må leggjast slik at den som vert valt ut frå 
konkurransen, er revisor fom. 01.07.2017. Fullmakta omfattar gjennomføring av heile prosessen, 
herunder: 

· Utarbeiding og godkjenning av tilbodsdokument 
· Knytta til seg naudsynt hjelp. 
· Vurdera mottekne tilbod og innstilla overfor kommunestyret på val av revisor.» 

 
Konkurransegrunnlaget vart lyst ut som open anbodskonkurranse 15.11.2016 på www.doffin.no, og 
nokre dagar seinare vart det kunngjort innan heile EØS-området. Svarfristen vart sett til 11.01.2017 
kl. 12.00. På bakgrunn av dei reglane som gjaldt på kunngjeringstidspunktet var det ikkje høve til å 
forhandle med tilbydarane når det er brukt open anbodskonkurranse. 
 
I konkurransegrunnlaget gjekk det fram at tilbodet m.a. skal innehalde tilbod om levering av 
rekneskapsrevisjon, forvaltningsrevisjon, selskapskontroll og andre timebaserte oppdrag i perioden 
01.07.2017 til 30.06.2021. 
Vidare går det fram av konkurransegrunnlaget at det vert lagt til grunn at særskilte 
kvalifikasjonskriterium må vera oppfylte for at tilbydar skal verta vurdert som eigna.  
 
Konkurransegrunnlaget legg også til grunn at tildeling av kontrakt vil skje på grunnlag av det 
økonomisk mest fordelaktige tilbodet, der ein tek omsyn til følgjande kriteria: 
 
40 %          Pris (fastpris og timeprisar) 
35 %          Løysing og forståing av oppdraget 
25 %          Kompetanse og erfaring 

http://www.doffin.no/


 
Drøfting 
 
Ved utløpet av fristen var det kome inn tilbod frå 5 tilbydarar. Alle tilbydarane er kvalifiserte og 
evaluering av tilboda starta umiddelbart. Sekretariatet har gjennomgått og evaluert dei innkomne 
tilboda. I dette arbeidet har sekretariatet nytta innkjøpsseksjonen i Hordaland fylkeskommune som 
rådgjevarar. På bakgrunn av sekretariatet si evaluering vart det gjennomført eit arbeidsmøte med 
kontrollutvalet 23.2.17. I dette arbeidsmøtet presenterte sekretariatet forslag til evaluering av dei 
innkomne tilboda. 
 
Sekretariatet har no førebudd sak til kontrollutvalet der utvalet skal innstilla overfor kommunestyret 
på val av revisor for Vaksdal kommune frå 01.07.2017. Det er kommunestyret som skal gjera det 
endelege vedtaket. Sekretariatet vil i møte 15.03.17 presentere munnleg forslag til kven kommunen 
bør velgja som revisor. Det vil også verta presentert ei grunngjeving i høve dei 3 tildelingskriteria som 
ligg til grunn i konkurransegrunnlaget.  
 
Konklusjon 
 
På bakgrunn av det som kjem fram i dette saksframlegget, og ut frå det som vert presentert i møtet, 
vert kontrollutvalet tilrådd å kome med innstilling til val av revisor for Vaksdal kommune frå 
01.07.2017 til 30.06.2021. 

